
     VENDIM 
 
 
Data e vendimit: 15 korrik 2008 
 
Lënda Nr. 12/08 
 
Srećko ZRNZEVIĆ 
 
kundër 
 
UNMIK-ut 
 
 
Paneli këshillimor për të Drejtat e Njeriut i mbledhur më 15 korrik 2008 
me këtë përbërje: 
 
Z. Marek NOWICKI, kryesues 
Z. Paul LEMMENS 
Znj. Snezhana BOTUSHAROVA-DOICHEVA 
 
Z. John RYAN, Zyrtar ekzekutiv 
 
Pas pranimit të ankesës së lartpërmendur, të paraqitur në bazë të nenit 1.2 të 
Rregullores së UNMIK-ut nr. 2006/12, e datës 23 mars 2006, mbi Themelimin e 
panelit këshillimor për të drejtat e njeriut,  
 
Pas shqyrtimit të bërë, vendos si vijon:  
 
 
FAKTET 
 
A. Rrethanat e rastit 
 
Pala ankuese kishte në pronësi një banesë në Prizren. Më 14 qershor 1999, z. F. 
kishte hyrë me dhunë në banesë, u vendos aty dhe që prej asaj kohe është duke 
jetuar aty. 
 
Më 1 janar 2002, pala ankuese kishte paraqitur një kërkesë Komisionit për shqyrtimin 
e kërkesave pronësore dhe banesore (KShKPB) për rikthimin e pasurisë së tij.  Pala 
ankuese ka deklaruar se kërkesa e tij mbeti pa përgjigje. 
 
Mirëpo, pasi shfrytëzuesi aktual i banesës kishte ushtruar një kundërankesë në 
KShKPB, më 27 shtator 2005, KShKPB kishte lëshuar një vendim lidhur me kërkesat 

për banesën për të dyja palët, shfrytëzuesin aktual dhe palës ankuese.  Komisioni 
vendosi që palës ankuese t’i bëhet kompensimi, në rast se shfrytëzuesi aktual 
vendosë ta shfrytëzojë të drejtën e tij për blerjen e banesës dhe rikthimin e së njëjtës 
nëse pronari nuk dëshiron ta ushtrojë këtë të drejtë. 
 
 
Më 19 janar 2007, lënda ishte rishqyrtuar me kërkesë të palës ankuese dhe vendimi 
qe mbështetur.  Vendimi për rishqyrtim në bazë të kërkesës ishte vërtetuar nga 
Sekretari më 19 mars 2007.  Vendimi ishte mbështetur, meqenëse paneli i KShKPB 
kishte konstatuar se shfrytëzuesi ishte dëbuar në bazë të procedurës së zhvilluar 
para gjykatës, e cila nuk kishte juridiksion që të merret me lëndën dhe shfrytëzuesi 
në këtë rast mund të shihej si viktimë e diskriminimit.  
 
Pronësia e palës ankuese mbi banesën ishte konfirmuar përmes vendimit 
përfundimtar dhe obligues mbi rishqyrtimin e vendimit të KShKPB.  Atij i qe ofruar 
kompensimi me një shumë e cila ishte e njëjtë me shumën që kishte paguar ai për 
këtë banesë. 
 
Më 20 nëntor 2007, pala ankuese kërkoi që lënda të rishqyrtohej përsëri, dhe t’i 
kthehej atij në posedim banesa. Në kërkesën e tij nuk është dhënë përgjigja.   
   
ANKESAT  
 
5. Pala ankuese dëshiron që t’i rikthehet banesa dhe ankohet se vendimet e KShPB 
kanë shkelur të drejtat e tij pronësore.  
 
Paneli konsideron se pala ankuese thekson shkeljen e aspektit substancial të së 
drejtës së tij për gëzim të qetë të pasurisë së tijë siç garantohet me nenin 1 të 
Protokolit nr. 1 të Konventës Evropiane për të Drejtat e Njeriut (ECHR).    
 
 SEANCA PARA PANELIT 
 
6. Kërkesa ishte paraqitur më 28 maj 2008 dhe është regjistruar të njëjtën datë. 
 
 
LIGJI 
 
7. Para shqyrtimit të ankesës në bazë të meritës, Paneli duhet të vendos nëse duhet 
ta pranojë ankesën, duke pasur parasysh kriteret e pranueshmërisë të përcaktuara 
me nenin 1, 2 dhe 3 të Rregullores së UNMIK-ut nr. 2006/12.  
 
8. Sipas nenit 3 të Rregullores, Paneli mund të shqyrtojë çështje brenda një periudhe 
kohore prej gjashtë muajve duke filluar prej datës në të cilën është marrë vendimi 
përfundimtar.     
 
Paneli vlerëson se, vendimi përfundimtar për lëndën e palës ankuese, vendimi 
obligues dhe i zbatueshëm lidhur me kërkesën për rishqyrtim, ishte marrë nga 
KShKPB më 19 janar 2007 dhe vendimi ishte konfirmuar dhe regjistruar nga 
Sekretari më 19 mars 2007.  Pala ankuese ishte njoftuar për këtë vendim para datës 
20 nëntor 2007, datë në të cilën ai kishte paraqitur edhe një kërkesë për rishqyrtim si 
përgjigje ndaj vendimit të KShKPB, të datës 19 janar 2007. 
 
Meqenëse periudha në mes të datës 20 nëntor 2007 dhe data në të cilën pala 
ankuese kishte paraqitur ankesën panelit, më 28 maj 2008 është më e gjatë se 
gjashtë muaj dhe sipas nenit 3 të Rregullores ankesa është e pasafatshme.  

PËR KËTO ARSYE, 
 
Paneli, njëzërit, 
 
SHPALL SE ANKESA ËSHTË E PAPRANUESHME. 
 
 
 
 
 
 
 
 
John Ryan                                        Marek NOWICKI  
Zyrtar ekzekutiv                                   Kryesues 
 
 
 
 
 
 
 
 
 
 
 
 
 
 
 


